
PREDMET: Vijećnička pitanja i inicijative, dostavlja se 

 

Na 8. radnoj sjednici Općinskog vijeća općinski vijećnici postavili su nekoliko vijećničkih 

pitanja odnosno pokrenuli su vijećničke inicijative sljedećeg sadržaja: 

 

a) Vijećničke inicijative 

 

 

-vijećnik Adi Škaljić – 

 

inicijativu za građevinsku intervenciju na raskrsnici ulice Džemala Bijedića i ulaza u naselje Miljacka. 

OBRAZLOŽENJE 

Rekonstrukcijom saobraćajnice, došlo je do problema prilikom ulaska, odnosno izlaska iz naselja 

Miljacka. Osnovni uzrok je proširenje trotoara (na fotografiji zaokruženo žutom bojom), te se 

saobraćajne trake ne uklapaju u ranije postojeće. Zbog toga prilikom ulaska u naselje vozači moraju 

ući u suprotnu traku, čime blokiraju izlazak iz naselja drugim vozačima. Vozila se ne mogu sigurno 

mimoići, što uzrokuje gužve, nervozu i svađe. Problem će biti još izraženiji kada bude aktiviran 

semafor i kada se formira kolona vozila za izlazak ili ulazak u naselje, saobraćaj u suprotnom smjeru 

će biti nemoguć. Također, na fotografiji se vidi da je prvo parking mjesto do rasksnice upražnjeno, a 

kada je popunjeno manevarski prostor se dodatno smanjuje. Kao moguće rješenje predlažem da se 

trotoar sa lijeve strane iz pravca naselja vrati u prvobitno stanje čime bi bilo omogućeno nesmetano 

mimoilaženje vozila. 

 

 

-vijećnica Maja Muftić Dedović- 

 

1.U skladu sa zahtjevima građana MZ Naselje heroja Sokolje iniciram postavljanje saobraćajnog 

konveksnog ogledala u ulici Porodice Korkut kod broja 75 (spoj sa ulicom Numan paše Ćušrilića) 

zbog bolje preglednosti i sigurnosti u sabraćaju. Prioritet je prenesen iz 2016. godine. 

 

2. U skladu sa zahtjevima građana MZ Naselje heroja Sokolje iniciram postavljanje saobraćajnog 

konveksnog ogledala u ulici Humačka ploča kod broja 39 zbog bolje preglednosti i sigurnosti u 

sabraćaju. 

 

-vijećnik Dino Okerić- 

 

Podnosim inicijativu prema Ministarstvu za rad, soc.politiku, ras.lica i izbjeglice Kantona Sarajevo, 

JU „Kantonalni centar za socijalni rad“ Sarajevo i nadležnoj službi Općine Novi Grad Sarajevo – 

Služba za boračka pitanja, rad, socijalna pitanja i zdravstvo da se na relaciji od područja MZ Buća 

Potok do MZ Zabrđe iznađe prostor koji će se koristiti kao punkt Javne kuhinje. 

OBRAZLOŽENJE: Prema podacima JU „Kantonalni centar za socijalni rad“ Sarajevo – Službe 

socijalne zaštite općine Novi Grad na područjima MZ „Buća Potok“, MZ „Dolac“, MZ „Alipašin most 

I“ , MZ „Alipašin most II“, MZ „Dobroševići“, MZ „Sokolje“, MZ „Briješće“, MZ „Zabrđe“ i MZ 



„Reljevo“ ima cca 145 korisnika Javne kuhinje koje ovo pravo ostvaruje preko gore navedene službe. 

Međutim u područjima ovih mjesnih zajednica ne postoji punkt javnih kuhinja gdje bi korisnici mogli 

podizati svoj dnevni obrok, već isti su primorani ići u Javne kuhinje koje se nalaze daleko od njihovih 

domova, što smatram otežavajućim za stanovništvo koje to pravo koriste. Molim nadležne da što prije 

iznađu punkt javne kuhinje u gore navedenom području.  

 

-vijećnik Elvis Hodžić- 

 

1.Podnosim inicijativu za postavljanje „ležećih policajaca“ u ulici Briješće brdo do broja 123, od 

raskrsnice Brezanske do autobuske stanice okretaljke.  

Navedena ulica je nepregledna, a vozači često nesavjesni, stoga bi se postavljanjem „ležećih 

policajaca“ osigurala bezbjednost učesnika u saobraćaju, a naročito pješaka. 

 

2. U kojoj fazi je izgradnja spomen obiljezja na „Dobrinjskoj barikadi“? 

Da li nam mogu prezentirati idejno rijesenje? 

Kada ce biti zavrseno? 

Obrazlozenje: 

Prije nekoliko godina podnijeta je inicijativa od strane vijecnika Samira Cajica za izgradnju 

prikladnog spomen obiljezja na pomenutoj lokaciji. Trenutno spomen obiljezje se nalazi uz potporni 

zid u vidu ploce 50cmx70cm cca, skoro nevidljivo za ljudsko oko. Postavljeno je nisko i kao tako jako 

cesto ga psi koriste za obiljezavanje teritorije. Smatram da je to ispod svake casti i dostojanstva, te da 

pomenuta lokacija na kojoj je smrtno stradalo i ranjeno na hiljade nasih sugradjana zasluzuje 

impozantno arhitektonsko rijesenje. 

 

 

3. Podnosim inicijativu za rijesavanje problema komunalnog odrzavanja podrucja“novoizgradjenih“ 

stambenih blokova i trgova ( Tibra B.Potok, i drugi). 

Iako vlasnici stambenih jedinica uredno placaju komunalne naknade i troskove, ne cisti se navedeno 

podrucje. Time se ovi gradjani dovode u podredjen polozaj ne svojom krivicom. 

Neka naselja se ne ciste i ne odrzavaju vec duze od deset godina. 

Kako sam saznao u neformalnom razgovoru od direktora KJKP Rad Sarajevo gosp. Tinjak Fahrudina, 

problem je nastao usljed nerjesenih vlasnickih odnosa te komunalno preduzece ne moze i nema 

nadleznost uci u posjed jer se jos uvijek vodi kao vlasnicka parcela investitora, a  prenos vlasnistva u 

javno nikada nije izvrsen. 

Iz opcinske sluzbe za urbanizam sam dobio potvrdu navoda direktora KJKP Rad te da je sve tacno i da 

podrzava inicijativu.  

Molim u ime gradjana da se hitno pokrenu potrebne procedure kako bi se pomenuti nedostaci otklonili 

te omogucilo redovno komunalno odrzavanje. 

Napominjem da gradjani redovno placaju usluge koje se ne isporucuju. 

 

4. Inicijativa  za donosenje neophodnih propisa tretiranja zapustenih i neodrzavanih zemljista i 

objekata u privatnom vlasnistvu koji predstavljaju opasnost. 

Prije tri godine sam pokrenuo inicijativu kako bih upozorio na problem i propust nepostojanja propisa 

koji bi regulisali oblast zapustenog zemljista u privatnom vlasnistvu a koje predstavlja hazard/ 

opasnost  po zdravlje ljudi,ekolosku opasnost, predstavlja sigurnosnu prijetnju i kvari imidz ukupne 

slike podrucja na kome se nalazi. 

Opcinski organ i nadlezne sluzbe trenutno nemaju uporiste u zakonu kako bi sprijecili i onemogucili 

vlasnike navedene povrsine i objekte osiguraju i odrzavaju,odnosno otklone eventualne opasnosti sa 

istih jer nemaju pravo ulaska na privatni posjed. 

Shodno tome, predlazem hitno razmatranje ovog problema i donosenje adekvatnih mjera. 

 

 

 

 

 

 

 

 



 

 

-vijećnik Mehmed Karkelja- 

 

1.Koliko su Vlada Kantona Sarajevo i resorno ministarstvo u budžetu ili rebalansu budžeta Kantona 

Sarajevo za 2021. godinu izdvojili sredstava za rekonstrukciju fiskulturne sale u Osnovnoj školi 

„Mehmedalija Mak Dizdar“ u MZ Otoka. Ukoliko je isto planirano tražim da mi dostavite tu stavku iz 

budžeta? 

 

 

2. Molim nadležno ministarstvo iz naslova da u najkraćem roku razmotri mogućnost i donese rješenje 

o ukidanju saobraćajnog znaka „zabranjeno parkiranje“ u ulici Brčansaka 15 na istočnoj strani ulaza u 

objektu kolektivnog u MZ Otoka. 

Obrazloženje:Obzirom na hronični problem nedostatka parking prostora na području MZ Otoka, 

nemogućnosti dodatnog proširenja kapaciteta i nezadovoljstva građana sa odlukom nadležnog 

ministarsta od prije godinu dana o postavljanju saobraćajnog znaka zabrane parkiranja u dijelu ulice 

Brčanska 15 na mjestu gdje objektivno nema potrebe i gdje ovaj znak zabrane nikada nije ni postojao 

od izgradnje ovog naselja molim vas da se razmotri mogućnost ukidanja istog i time obezbjedi 10 – 

tak parking mjesta za potrebe stanovnika ove MZ. 

 

-vijećnica Aida Ožegović- 

 

1.Postavljanje usporivača saobraćaja u ulici Adema Buće broj 521. 

Obrazloženje: U navedenoj ulici Adema Buće ne postoji trotoar za kretanje pješaka. Ulica je jako 

prometna te njom saobraćaju automobili i gradski autobusi. U krugu od 100 metara se nalazi i dječije 

igralište i autobusko stajalište što je dodatna opasnost obzirom da se pješaci kreću ivicom ceste. Do 

broja 521 se nalazi velika krivina koja je jako nepregledna te se često dešavaju saobraćajne nezgode 

što se može provjeriti u PU NG. Već nekoliko puta auta izlijeću iz krivine i udaraju u ogradu kuće i 

garažu na br.521. Stanovnici ovog dijela ulice su se više puta obraćali sekretaru MZ tražeći da se na 

tom dijelu postave horizontalni usporivači brzine. Molim da se  obratite nadležnima da  se hitno  riješi 

ovaj problem. 

 

2. Postavljanje rasvjetnih tijela u oba parka na Trgu Sarajevske olimpijade  

  

Obrazloženje: Oba parka u navedenoj ulici, dječiji i košarkaški,  nemaju rasvjetu te se obraćam ovim 

putem da navedenu inicijativu proslijedite nadležnim službama i KJKP Park za hitno rješavanje ovog 

problema. 

         

 

3. Asfaltiranje ulice Mihaljevska od broja 213 i postavljanje  kanti za odlaganje otpada u istoj. 

   

Obrazloženje: Stanovnici ulice Mihaljevska od broja 213 nemaju asfalt iako je asfaltirana ulica do tog 

broja a ostatak dužine cca 200m nije asfaltiran.  Stanovnici te ulice od broja 213 su se obratili sa 

zahtjevom za postavljanje asfalta u dužini od 200metara i postavljanje kanti za smeće  jer uredno 

plaćaju odvoz a smeće voze skoro kilometar do kontejnera. 

 

 

4. Rekonstrukcija dječijeg igrališta Alipašino Polje, B faza. 

Obrazloženje: Na Alipašinom polju u B fazi postoji nekoliko dječijih igrališta ali nijedno nije 

prilagođeno djeci uzrasta  do 5 godina starosti. Djeca te dobi se ne mogu igrati u postojećim 

igralištima jer su sva napravljena za veći uzrast. Park bi trebao biti ograđen da bi djeca u njemu 

nesmetano boravila a roditelji ne bi strahovali od životinja koje se sada slobodno kreću parkom jer nije 

ograđen  ali i od moguće zaraze jer djeca se igraju u pijesku u kojem vlasnički psi i lutalice obavljaju 

nuždu. Trenutno parkovi služe i za parkiranje automobila, posebno u poslijepodnevnim satima te bi se 

i taj problem trebao čim prije regulisati. 

 

 

 



 

 

 

5. Postavljanje kanti za otpatke na svim trolejbuskim stajalištima. 

   

Obrazloženje: Na području Općine NG niti na jednom trolejbuskom stajalištu nema kanta za otpatke te 

je svako stajalište zatrpano smećem koje nesavjesni građani odlažu ispod nadstrešnice stajališta. 

Molim vas da inicijativu proslijedite nadležnoj službi  KJKP Park, Rad i Gras da odmah odrede čija je 

nadležnost te da se kante postave i prazne redovno. 

 

 

 

-vijećnica Elza Gaković- 

 

1. Pitanje prema IV PU, da li se planira ukidanje policijskog odjeljenja "Rajlovac". 

 

2. Na inicijativu VR OŠ "Sokolje" i VR OŠ "Mustafa Busuladžić" već drugi put iniciram uvođenje 

đačkog minibusa. 

Obrazloženje Epidemiološka situacija uzrokovana Covidom te povećan broj oboljelih dovoljan je 

razlog za uvođenje đačkog minibusa. 

Dodatni razlog je i nedostatan kapacitet autobusa javnog gradskog prijevoza. 

Onako kako je uvedena đačka linija u Vogošći na već postojeću liniju javnog gradskog prijevoza 

"Blagovac - Vogošća" i "Stup - Vogošća" uspostavljene su đačke linije Tihovići - OŠ"Mirsad 

Prnjavorac" i OŠ" Zahid Baručija" i linija Krivoglavci 1 i 2 - OŠ "Mirsad Prnjavorac" i OŠ "Zahid 

Baručija". Iniciram uvođenje đačkog minibusa po istom principu obzirom na postojanje opravdanosti 

uvođenje i veliki broj školske djece na relaciji "Briješće Brdo - OŠ Sokolje" i "Reljevo - OŠ Mustafa 

Busuladžić". 

 

3. Podnosim inicijativu za uvođenje produženog boravka u OŠ"Sokolje". 

Obrazloženje Dvije susjedne osnovne škole OŠ"Mustafa Busuladžić" i OŠ"Behaudin Selmanović" kao 

i OŠ"Sokolje" nemaju produženi boravak. Potreba stanovništva mjesnih zajednica Reljevo, Zabrđe, 

Dobroševići, Naselje heroja Sokolje i Briješće je velika i postoji opravdanost uvođenja produženog 

boravka u OŠ "Sokolje" 

 

4. Podnosim inicijativu za sagledavanje mogućnosti otvaranje šaltera za ovjeru dokumenata u 

prostorijama ambulante "Rajlovac". 

Građanima mjesnih zajednica Reljevo, Zabrđe, Dobroševići, Naselje  heroja Sokolje blizina šaltera 

ove namjene olaksala bi svakodnevne potrebe stanovništva ovih mjesnih zajednica. 

 

5. Obzirom na bitnost ulice Senada Čolića i povezanost OŠ "Sokolje" sa glavnom saobraćajnicom 

ulicom  Safeta Zajke, iniciram rješavanje imovinskopravnih odnosa u svrhu rekonstrukcije ul :Senada 

Čolića prema Regulacionom planu kao i izdavanje urbanističke saglasnosti. 

 

 

 

 

 

 

 

 

 

 

 

 

 

 

 

 



 

 

 

 

 

-vijećnica Nejra Džanko – 

 

1. Pokrećem inicijativu ispred Savjeta MZ „Dobrinja B“  koja se odnosi na rekonstrukciju dječijeg 

igralištu koje se nalazi na Tunelu D2 i B2 na spoju ulica Hakije Turajlića, Rudije Alvađa i Branka 

Mikulića. Naime u predhodnoj godini na Tunelu je postavljen dječiji mobilijar, te Savjet MZ traži da 

se u skladu sa mogućnostima pristupi rekonstrukciji dječijeg igrališta, odnosno da se izvrši 

postavljanje gumenu plohu ispod dječijih sprava i postaviti ogradu oko igrališta, te postaviti tablu 

zabrane ulaska pasa na igralište. 

 

2. Pokrećem inicijativu ispred Savjeta MZ „Dobrinja B“  koja se odnosi na postavljanje tabli zabrana 

ulaska pasa na dječija i sportska igrališta na cijelom mjesnom području. 

 

3. Pokrećem inicijativu ispred Savjeta MZ „Dobrinja B“ da se od KJKP „Rad“ traži da se pokrenu 

aktivnosti na uklanjanju starih i havarisanih motornih vozila sa gornjih etaža garaža koje su u 

vlasništvu preduzeća, a koje se nalaze u ulici Bulevar Miamar Sinana broj 10 i Bulevar Mimar Sinana 

broj 32. Savjet Mjesne zajednice „Dobrinja B“ traži da izvršite uklanjanje starih i havarisanih vozila u 

što kraćem vremenskom periodu, zbog konstantnih primjedbi i negodovanja građana jer nisu u 

mogućnosti koristiti parking mjesta na gornjim etažama, a svima je poznato da je na području 

Dobrinje potreban veći broj parking mjesta, kao i da je prisutno kažnjavanje od strane policijskih 

službenika obzirom da građani parkiraju vozila na mjestima gdje je to zabranjeno i regulisano 

saobraćajnim znakovima i propisima. 

 

4. S obzirom da u materijalu Općinskog vijeća nisam pronašla odgovor vezano za moju inicijativu i 

ograđivanje Osnove škole " Avdo Smailović", a sve povodom ubistva koje se desilo u blizini škole i s 

obzirom da je resorno ministarstvo tj.ministrica, bila u posjeti školi u dva navrata po navedenom 

problemu, a po zahtjevu Vijeća roditelja ove osnovne škole koji su se obratili Općini, ministarstvu i IV 

policijskoj upravi, postavljam vijećničko pitanje prema Službi Općinskog vijeća i kabinetu načelnika, 

da li je od resornog ministarstva, kao osnivača Osnovne škole "Avdo Smailović" došao ikakav 

prijedlog za rješenje ovog problema? 

 

-vijećnica Enisa Spahić- 

 

1. Inicijativa  za uklanjanje opasnih azbestnih krovova i fasada na području općine Novi Grad 

prioritetno Aerodromskog naselja 

 

Obrazloženje prijedloga inicijative: 

Azbest je prirodni mineral koji uzrokuje neizlječivi rak mezoteliom (rak pleure odnosno ovojnice koja 

obavija pluća), smrtonosni rak pluća i progresivnu bolest azbestozu udisanjem kancerogenih azbestnih 

vlakana. 

Zbog dokazane štetnosti po zdravlje ljudi, u Europskoj uniji potpuno je zabranjena proizvodnja, 

promet i upotreba svih vrsta azbestnih vlakana. 

 

Najveći broj azbestnih krovova i fasade nalazi se na brojnim zgradama, javnim ustanovama, privatnim 

kućama u Općini Novi Grad Sarajevo. 

 

Zbog naprijed navedenog, molimo da se hitno razmotri mogućnost: 

• Izrade Registra objekata koji imaju krovni pokrivač i fasadne obloge od azbestnih ploča. 

• Plan uklanjanja , zamjene azbestnih krovova i fasada. 

• Formiranjem Fonda za finansiranje i sufinansiranje uklanjanja azbestnih površina. 

• Registar ovlaštenih i certificiranih firmi za prikupljanje građevinskog otpada koji sadržava 

azbest. 

• Zbrinjavanja azbestnog otpada na za to predviđena specijalna odlagališta, kako bi ga što manje 

završavalo na zelenim površinama. 



 

 

2.Inicijativa  za rješavanje odvoda oborinskih voda na platou Merkatora Alipašino Polje 

Obrazloženje prijedloga inicijative: Molimo hitno rješavanje odvoda oborinskih voda koje se 

nakupljaju na platou Merkatora u ulici Trg solidarnosti Alipašino Polje. Naime, kod jačih kiša prilaz 

stepeništu je gotovo potopljen. Formira se bara koja stoji dok voda prirodnim putem ne ispari ili 

lagano slijeva u šupljine između betonskih ploča platoa, tako da u tom periodu prolaz i stepenište nisu 

u funkciji. Molimo nadležne da poduzmu sve neophodne mjere kako bi što prije riješili problem. 

 

3.Na molbu roditelja đaka osnovne škole „Aleksa Šantić“ čija je saobraćajna sigurnost ugrožena, 

pokrećem inicijativu da se na raskrsnici u ulici Ramiza Salčina, koja vodi prema osnovnoj školi 

„Aleksa Šantić“ : 

 

- obnovi  pješački prelaz zebra, koji se gotovo i ne vidi  

- postavi saobraćajni znak „ blizina škole“ kako bi se usporio saobraćaj 

- orežu stabla i rastinje koje je potpuno zaklonilo putokaz za školu 

 

 

4. Inicijativa da se razmotri mogućnost izdavanja urbanističke saglasnosti za postavljanje Spomen 

ploče kod kasarne u Rajlovcu ubijenim vojnicima bataljona Vojne policije u brigadi za Taktičku 

podršku Oružanih snaga BiH Nedeljku Radiću i Arminu Salkiću na molbu  rodbine i prijatelja 

 

-vijećnica Edita Šandal- 

U skladu sa dogovorom  na 8. Redovnoj sjednici Općinskog vijeća Novi Grad Sarajevo dostavljam 

Vam ranije postavljena pitanja za koja ste rekli da ćete odgovore na njih dostaviti naknadno.  

1.Kada ćete ozbiljnije pristupiti otklanjanju kvarova u padinskim dijelovima Općine Novi Grad 

Sarajevo, gdje se na rješavanje istih čeka i po nekoliko mjeseci? Pred nama je zimski period u kojem 

će doći do smrzavanja vode koja curi u nekim ulicama šironom cijele ceste. 

2.Kada planirate izvršiti zamjenu azbestnih cijevi na području Općine Novi Grad?  

3.Kada je planirano potpisivanje II tranše EBRD kredita i zašto do sada nije. Veliki broj projekata 

Općine Novi Grad stoji zbog nepotpisivanja istog. 

4.Kada je planiran početak radova na vodovodnoj mreži u ulici Numan paše Ćuprilića? Općina Novii 

Grad u Budžetu za Novi Grad planirala je sredstva u iznosu od 470.000, za kanalizacionu mrežu i 

asfaltiranje. Nažalost sredstva stoje neutrošena zbog spore reakcije i rješavanja vodovodne mreže u 

pomenutoj ulici. 

5.Zašto KJKP „Vodovod i Kanalizacija“ odbija da plaća račune za struju za tri pumpne stanice i 3 

rezervoara ( 2 u Dobroševićima i 1 na Sokolju)?  

Izvršen je tehnički prijem, dobijena upotrebna dozvola, ljudi koriste vodu i vama plaćaju račune za 

istu, dok općina svakog mjeseca plaća račune za struju za te pumpne stanice i rezervoar. 

6. U kojoj fazi je izgradnja vodovodne mreže u ulici Kralja Stjepana Tomaševića? 

 

-vijećnik Jasmin Smječanin- 

Da se u narednom periodu planitra izmjene postojećih rasvjetnih tijela na području MZ „Alipašin Most 

I“ u ulici Smaila Šikala i dijelu ulice Ragiba Džinde. 

Da se na postojeću infrastrukturu dotrajala rasvjeta zamijeni LED rasvjetom. 

Obrazloženje: Uzimajući u obzir da je postojeća rasvjeta urađena prije više od 30 godina i da nikad 

nije mijenjana, zbog slabog osvjetljenja i velikog broja djece koja prolaze navedenim ulicama u 

Osnovnu školu, potrebno je što hitnije pristupiti realizaciji ove inicijative, sa ciljem poboljašnja 

sigurnosnog aspekta i u najboljem interesu naše djece. 

 

 



 

 

 

 

-vijećnik Adnan Gušo- 

 

Pokrećem inicijativu u ime građana mjesne zajednice Olimpijsko selo da se rijesi parking prostor za 

građane u Olimpijskoj 36,38,40,42,44,kao i za kupce i radnike Amka komerc, jer dolazi do problema, 

a dostavljam i zahtjeve i peticiju gradana. 

Hvala na razumijevanju i da se sto prije rijesi problem koji traje vec duze vrijeme. 

 

-vijećnik Adnan Šabanović- 

 

1.Pokrećem inicijativu prema Ministarstvu saobračaja Kantona Sarajevo za iscrtavanje pješačkog 

prelaza u ulici Safeta Hadžića na raskrisnici kod ulaza u ulicu Muftije Džabića. Razlog iscrtavanja 

pješačkog prelaza je prebacivanja kontejnera za smeće na lokaciju u ulici Safeta Hadžića, te bi građani 

prilikom odlaganja otpada sigurnije prelazili ulicu. 

 

2. Pokrećem inicijativu prema Službi za investicije i komunalne poslove za izgradnju parkinga u ulici 

Muftije Džabića br. 5 gdje su ranije bili kontejneri za otpad. 

 

3. u kojoj je fazi projekat izgradnje spomen obiležja 101. motorizovana brigada u  dvorištu OŠ 

„Aneks“ 

 

-vijećnik Mirza Memišević- 

 

1.Zašto još nije započela izgradnja šetališta na Dobrinji uz rijeku Dobrinju? 

 

 

2. Kada će započeti obnova garaža u naseljima Dobrinja i Vojničko Polje i šta će se u okviru toga 

uraditi? Pitanje se odnosi na garaže kojima upravlja preduzeće “Rad” te vas molim da isto proslijedite. 

 

3. Da li je Služba Općinskog vijeća primila poziv za obilježavanje godišnjice stradanja u Kalinoviku i 

ako jeste zašto taj poziv nije upućen svim vijećnicima kao što je to praksa? Na ova pitanja sam dobio 

odgovor, a na sljedeća nisam te vas molim da, ukoliko je potrebno, pri odgovoru na ova pitanja 

konsultujete i Predsjedavajućeg Vijeća: Da li je na spomenuto obilježavanje otišlo rukovodstvo ili dio 

rukovodstva Općinskog vijeća ili neki drugi vijećnici i na koji način je napravljen odabir vijećnika koji 

su išli na obilježavanje? Da li vijećnici koji su išli na obilježavanje službenim vozilom isti dan bili i 

selu Umoljani, koje i nije tako usputno mjesto na relaciji Kalinovik - Sarajevo i obrnuto. Kojim 

povodom su, ako su bili, posjetili Umoljane? 

 

-vijećnica Edina Gabela- 

 

1.Inicijativa: da se izvrsi popravka dijela puta u ulici Numan Paše Ćuprilića do broja 57. 

 

Obrazloženje: Prije dvije godine izvršeno je asfaltiranje dijela ulice i iz nepoznatih razloga na 

raskrsnici puteva je napravljen brijeg koji direktno ugrožava učesnike u saobraćaju. Stanari te ulice 

imali su obećanje iz općinske službe za investicije da će se ovaj propust otkloniti ali prošle su dvije 

godine i ništa nije urađeno. Molim Vas da se što prije riješi problem građana. 

 

2. Pokrećem inicijativu da se na svim kružnim tokovima u Općini Novi Grad Sarajevo postave jarboli 

sa  zastavom Bosne i Hercegovine 

 

3. U kojoj je fazi izgradnja devete transferzale, obzirom da se već duži period čeka na izgradnju iste. 

Ovo je projekat važan za sve građane Općine, obzirom da se stvaraju velike gužve u ulici Safeta Zajke. 

 

 

 



 

-Vernes Ćosić- 

 

Pokrećem inicijativu za postavljanje ležećeg policajca u ulici Mimara Sinana. 

